
ఘనముల్ కుంతలపాళిగాఁగ హిమవద్గ్రావంబు హీరప్రభా 

ఖనియౌ దివ్యకిరీట మట్లెసఁగ గంగాసింధువుల్ బాహు లై

యొనరన్ వింధ్యము మేఖలావలయమైయొప్పార భవ్యాకృతిన్ 

మును గన్పట్టిన నీస్వరూప మిపు డింపుల్ వాసెనే మాతరో 



సరసీజాప్తమయూఖముల్ కిసలయచ్ఛాయన్ విడంబించి క 

ల్యరమాకంఠమునన్ సుమస్రజము లీలంగేరు వేళన్ సరో 

వరతీరంబుల మౌనులాగమవచః ప్రాగల్భ్యముం జూపుచుం 

బరగన్ స్నానము మున్నొనర్తు రిపుడవ్వా రేడనే మాతరో. 



హరిణుల్ నిర్భయలీలఁ బచ్చికలనాహారింప వన్యోర్వి, ని 

ర్భరమోదంబున గిండ్లు గైకొని ఝరింబ్రాపించి సల్లాపముల్ 

జరుపం దాపసకన్యకల్ ఋషులుసంజన్ మ్రొక్క, నానందమం 

దిరముల్ గా మునిపల్లెలొప్పెఁగద మున్ నేఁడేవియో మాతరో 



హోమోద్భూత పవిత్రధూమచయ సంయోగంబునం బుష్పితా 

రామంబుల్ ఘృత సౌరభాంచితములై రాగోల్లసత్పల్లవ 

స్తోమంబుల్ మసిపూతలొంద, మృగసందోహంబు క్రీడింపఁగన్ 

గోముం జిల్కువనంబు లిత్తఱిని రంగుల్వాసెనే మాతరో.



సెలయేఱుల్ శిలలం దొరంగి రవముల్ సేయంగ వాసంత కా 

ల లతావాటులు తావులం జిలుక నుల్లాసంబుగం గోయిలల్ 

పలుకన్ మావుల నీడ శిష్యతతికిల' బాఠంబులం జెప్పు నొ 

జ్జలు నావన్య పవిత్రసంస్థ లిపు డేజాడయ్యెనే మాతరో.













[image: ]

[image: ]

"https://te.wikisource.org/w/index.php?title=పుట:Kavikokila-Granthamala3-Khandakavya.pdf/330&oldid=322670" నుండి వెలికితీశారు

		 ఈ పేజీలో చివరి మార్పు 8 నవంబరు 2020న 11:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

